
   Çĕршывăмран эп тăлăххăн ăсантăм, —

Чĕрем пуласшăн мар хурах хурри.

Куççулĕпе ир-каçăн çăвăнатăп,

Савăнтармасть мана хĕвел пурри.



Анне, аннеçĕм, эс мĕнле пурнатăн?

Пĕлесчĕ сывлăху сан мĕнлине.

Чĕкеç, чĕкеçĕм, çурçĕре васкатăн,

Манран салам кала-ха аннене!



Çӳл ту енчен вĕçет шап-шурă акăш,

Тен, эсе курнă пулĕ аннене?

Ăш çил çĕкленчĕ, акă, акăш-макăш,

Тен, ячĕ пуль мана салам анне?!



Анчах та çил çĕкленчĕ те лăпланчĕ:

«Курман çав эпĕ санăн аннӳне!»

Шур акăш та таçта вĕçсе пытанчĕ,

Чун-чĕремре туятăп сивĕ тыткăнне.



Тăван çĕршывăма епле çитес-ши манăн,

Тăван çĕре епле ман чуптăвас?

Чĕкеç пулса вĕçсе каясчĕ манăн,

Çунатăм çук, тăванăм, мĕн тăвас?



Пĕр чарăнми васкать этем кун-çулĕ,

Пĕлетĕп: такăнма пĕрре те юрамасть.

Çухалнă çул-йĕре тупмашкăн та, тен, пулĕ,

Юратнă халăха манмашкăн юрамасть!

  